
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৪৬
কুরু পাণ্ডব
[৯


সাগর-দ্বয়ের ন্যায় প্রতীয়মান হইতে লাগিল। কাঞ্চনময় অঙ্গদ-শােভিত জ্বলিতানলসদৃশ বহুবিধ ধ্বজসকল ইন্দ্রকেতুর ন্যায় প্রতিভাত হইল। অন্যান্য ধ্বজচিহ্নের মধ্যে ভীষ্মের পঞ্চ-তারা-মণ্ডিত তালকেতু, অর্জ্জুনের ভীষণ কপিধ্বজ, যুধিষ্ঠিরের তারাখচিত সুবর্ণময় চন্দ্র, দুর্য্যোধনের মণিময় নাগচিহ্ন, ভীমসেনের সুবর্ণ সিংহধ্বজ, আচার্য্য দ্রোণের কমণ্ডলু ভূষিত কেতু এবং অভিমন্যুর মণি-কাঞ্চনময় ময়ূর সর্ব্বোপরি জাজ্জ্বল্যমান হইয়া প্রকাশ পাইল।

 অনন্তর রাজা দুর্য্যোধন পাণ্ডবসৈন্যকে প্রতিব্যূহিত অবলােকন করিয়া দ্রোণাচার্য্যকে কহিলেন―

 হে আচার্য্য! ঐ দেখুন শত্রুগণ ভীমসেন-পরিরক্ষিত ব্যূহ রচনা করিয়া আমাদের সৈন্যগণকে আক্রমণ করিবার সঙ্কল্প করিতেছেন, কিন্তু পাণ্ডবদের সৈন্যসংখ্যা পরিমিত, আমাদের বল অপরিমিত, অসংখ্য যোদ্ধা আমাদের হিতার্থে প্রাণদানে প্রস্তুত রহিয়াছে; অতএব শঙ্কার কোন কারণ নাই। সেনানায়কগণ প্রত্যেক ব্যূহদ্বারে অবস্থান করুন এবং আপনি স্বয়ং ভীষ্মকে রক্ষা করুন।

 তখন মহামতি ভীষ্ম দুর্য্যোধনের প্রীতিসাধনার্থে সিংহনাদসহকারে প্রচণ্ড-শব্দ শঙ্খধ্বনি করিলেন। তাহাতে প্রত্যেক সেনানায়ক স্ব স্ব বিভাগ হইতে শঙ্খধ্বনিদ্বারা যুদ্ধার্থে আগ্রহ প্রকাশ করিলেন।

 তদুত্তরে অপর পক্ষ হইতে অর্জ্জুন দেবদত্ত-নামক ও কৃষ্ণ স্বীয় পাঞ্চজন্য-নামক অতি ভীষণ-রব শঙ্খ ধ্বনিত করিয়া

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৮:০৭টার সময়, ১৭ মে ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

